
REPlTBLIKA E KOSO\'ES I'EIlYL.;IIIKA KOCOBO - REl'lTBLIC OF KOSO\'O -

GJYKATA KUSHTETUESE 

YCTABHII CY.ll: 

CONSTITUTIONAL COURT 

Prishtine, me 24 dlYctor 2012 
Nr. rcf.:MP334/12 

VENDIM PER MASE TE PERKOHSHME 

ne 

Rastin Nr. K0131/12 

Parashtrues 

Dr. Shaip Muja dhe 11 deputete te Kuvendit te Republikes se Kosoves 

Vleresimi i kushtetutshmerise se neneve 18,19,41 dhe 60 te Ligjit per 
Shendetesine, Nr. 04/L-125; te miratuar nga Kuvendi, me 

13 dhjetor 2012 

GJYKATA KUSHTETUESE E REPUBLIKES sit KOSOvEs 

e perbere nga: 

Enver Hasani, Kryetar 
Ivan Cukalovic, Zevendeskryetar 
Robert Carolan, gjyqtar 
Altay Suroy, gjyqtar 
Almiro Rodrigues, gjyqtar 
Snezhana Botusharova, gjyqtare 
Kadri Kryeziu, gjyqtar, dhe 
Arta Rama-Hajrizi, gjyqtare 

Parashtruesi i kerkeses 

1. 	 Parashtrues te kerkeses jane deputetet e Kuvendit te Republikes se Kosoves: Dr. Shaip 
Muja, Nait Hasani, Ramiz Lladrovci, Petar Miletic, Azem Syla, Time Kadrijaj, Xhevdet 
Neziraj, Kymete Bajraktari, Kurtan Kajtazi, Hydajet Hyseni, Sasha Milosavlevic dhe Sala 
Berisha. 



Ligji i kontestuar 

2. 	 Ligj i kontestuar eshte Ligji per Shendetesine, Nr. 04/L-125, i miratuar nga Kuvendi i 
Kosoves, me 13 dhjetor 2012. 

Objekti i «;eshtjes 

3. Parashtruesi kerkon vleresimin e pajtueshmerise me Kushtetuten e Kosoves te neneve 
18, 19,41 dhe 60 te Ligjit te kontestuar. 

4. 	 Me tej, parashtruesi ka kerkuar aplikimin e mases se perkohshme te pezullimit te 
zbatimit te Ligjit, deri ne vendimin perfundimtar te Gjykates perkitazi me kete kerkese. 

Bazajuridike 

5. 	 Neni 113.5 i Kushtetutes se Republikes se Kosoves (ne tekstin e metejme: Kushtetuta) 
dhe neni 38 i Ligjit per Gjykaten Kushtetuese. 

Procedura ne Gjykate 

6. 	 Me 20 dhjetor 2012, nepermjet postes, parashtruesi parashtroi kerkese ne Gjykaten 
Kushtetuese. 

7. Bashkelidhur me kerkesen, parashtruesi ka derguar ne Gjykate edhe kopjen e Ligjit te 
Punes (Nr. 03/L-212), te Ligjit per Parandalimin e Konfliktit te Interesit ne Ushtrimin e 
Funksionit Publik (Nr. 02/L-133) dhe te Ligjit Kunder Diskriminimit, per te cilat 
parashtruesi thekson se jane relevante per shqyrtimin e kerkeses se parashtruar dhe 
jane ne lidhmeni me kete kerkese. 

8. 	 Me 21 dhjetor 2012, Gjykata, nepermjet postes zyrtare, mori nje kopje te Ligjit per 
Shendetesine, te miratuar nga Kuvendi i Kosoves. 

9. Kryetari i Gjykates e caktoi Zevendeskryetarin e Gjykates, dr. Ivan Cukalovic Gjyqtar 
raportues, si dhe emeroi Kolegjin shqyrtues ne perberje nga gjyqtaret: Altay Suroy, 
Kadri Kryeziu dhe Arta Rama-Hajrizi. 

10. 	 Me 21 dhjetor 2012, Gjykata e njoftoi Kuvendin e Republikes dhe parashtruesin per 
regjistrimin e kerkeses. 

11. 	 Me 25 dhjetor 2012, ne nje seance te mbyllur, Kolegji shqyrtues shqyrtoi kerkesen dhe 
njezeri i propozoi Gjykates per pranueshmerine e kerkeses dhe per pranueshmerine e 
kerkeses per mase te perkohshme. 

Permbledhje e fakteve 

12. 	 Me 13 dhjetor 2012, Kuvendi i Republikes se Kosoves (ne tekstin e metejme: Kuvendi) 
miratoi Ligjin per Shendetesine me 43 (dyzet e tri) vota per, 18 (tetembedhjete) vota 
kunder dhe 3 (tri) abstenime. 

13. 	 Me 27 nentor 2012, para se Kuvendi ta miratonte Ligjin ne seance plenare, Komisioni 
per Legjislacion i Kuvendit te Kosoves kishte derguar Rekomandim (04/3239/1-125) 
dhe, ne piken I, kishte marre qendrimin qe Projektligji per Shendetesi, Nr. 04/L-125, 
nuk mund te procedohet per shqyrtim te metutjeshem, duke i sugjeruar Komisionit 
funksional per Shendetesi, Pune dhe Mireqenie Sociale qe t'i rishikoje amendamentet 1, 
3,12, 34, 48, 49, 50, 51 dhe 52. 

14. 

4. 

Me 17 dhjetor 2012, Federata Sindikale e Shendetesise e Kosoves, i kishte derguar 
Avokatit te Popullit kerkese per inicimin e procedures se vleresimit te 
kushtetutshmerise se nenit 41 te Ligjit per Shendetesine, duke pretenduar se ky nen bie 
ndesh me Kushtetuten. 

Pretendimet e parashtruesit 

15. 	 Parashtruesi konsideron inter alia se Ligji per Shendetesine perm ban dispozita qe 
punetoret shendetesore i vene ne pozita te pabarabarta me te punesuarit ne institucione 
te tjera pub like dhe, rrjedhimisht, edhe ne pozite te mos jene te barabarte para ligjit me 
punonjesit e tjere te institucioneve publike. 

16. 	 Parashtruesi ka kontestuar ne vec;anti nenet pasuese te Ligjit, qe kane kete permbajtje: 

Neni 18 
Kujdesi paresor shendetesor 

1. 	 Kujdesi paresor shendetesor sigurohet ne pajtim me politikat, planet, dhe 
standardet e percaktuara me aktin nenligjor te nxjerre nga Ministria. 

2. 	 Kujdesi paresor shendetesor perfshin: 

2.1. Promovimin shendetesor, parandalimin, zbulimin e hershem, diagnostikimin, 
mjekimin, dhe rehabilitimin, qe kane te bejne me semundjet, c;rregullimet dhe 
lendimet, perfs hire edhe nderhyrjet e vogla kirurgjike; 

2.2. 	 Mbrojtjen parandaluese nepermjet programeve te promovimit te shendetit 
dhe vizitave sistematike te femijeve dhe te rinjve ne shkoUat fiUore, te mesme, 
dhe te larta ne territorin e Komunes. 

2.3. 	 Ruajtjen dhe perparimin e shendetit publik, perfs hire sero-profilaksine, 
vaksino-profilaksine, dhe kimio-profilaksine ne pajtim me ligjin, si dhe 
arsimimin dhe edukimin sistematik shendetesor te popullates; 

2-40 Promovimin e shendetit oral dhe kujdesit per shendetin e dhembeve; 

2.5. Diagnostikimin e hershem dhe trajtimin e tuberkulozes; 

2.6. Organizimin e sherbimeve te urgjences dhe emergjences mjekesore si pjese e 
sistemit unik te sherbimeve ne te tri nivelet e kujdesit shendetesor; 

2.7. 	 Sherbimet e kujdesit shendetesor per nena dhe femije dhe sherbimet e 
planifikimit familjar; 

2.8. Sherbimet e shendetit mendKr. 

3. 	 Komunat jane pergjegjese per kujdesin paresor shendetesor publik dhe per 
vleresimin e gjendjes shendetesore te qytetareve ne territorin e tyre. 

Komunat obligohen te zbatojne me prioritet masat prioritare te promovimit dhe 
parandalimit ne kujdesin shendetesor. 

5. 	 Kujdesi paresor shendetesor sigurohet dhe zbatohet brenda kornizes se 
sherbimeve te mjekesise familjare, ne pajtim me aktin nenligjor te nxjerre nga 
Ministria. 

3 



6. 	 Perberja e ekipit te mjekesise familjare percaktohet me aktin nenligjor nga 
paragrafi 1 i ketij neni. 

7. 	 Gdo qytetar dhe banor me veshtiresi shendetesore eshte i obliguar te lajmerohet 
fillimisht tek mjeku familjar, me perjashtim te rasteve emergjente. 

8. 	 Prej 2do qytetari dhe banori do te kerkohet te percaktohet per nje mjek familjar. 

9. 	 Gdo qytetar dhe banor ka te drejte te perzgjedhe mjekun familjar ne komunen ku 
jeton, brenda zones se perfshirjes te percaktuar nga komuna, dhe ka te drejte ta 
nderroje ate. 

10. 	 Profesionistet ne kujdesin paresor shendetesor do te bashkepunojne me 
profesionistet shendetesore ne nivelin dytesor dhe tretesor, ne pajtim me kete 
ligj. 

11. 	 Me qellim te rritjes se cilesise se sherbimeve shendetesore, institucionet ne nivel 
paresor te kujdesit shendetesor do te sigurojne bashkepunimin ndersektorial me 
sherbimet e mireqenies sociale, me sherbimet edukativo arsimore dhe organet e 
sigurise publike, me organizatat e ve2anta profesionale, si dhe me organizatat 
humanitare qeveritare e joqeveritare. 

12. Standardet e organizimit dhe funksionimit te sherbimit te mjekesise familjare, 
percaktohen me aktin nen-ligjor nga paragrafi 1. i ketij neni. 

13. 	Me qellim te mbeshtetjes se sherbimeve te mjekesise familjare, Ministria 
mbikeqyre dhe rregullon sherbimet e integruara te kujdesit paresor shendetesor, 
ne pajtim me kete ligj. 

Neni 19 
Kujdesi dytesor shendetesor 

1. 	 Kujdesi dytesor shendetesor perfshin: sherbimet spitalore, sherbimet 
jashtespitalore: diagnostiko, terapeutike, rehabilituese, transportin emergjent, 
si dhe sherbimet e shendetesise publike. 

2. 	 Organizimi dhe veprimtaria e institucioneve shendetesore nga paragrafi 1 i ketij 
neni percaktohet me akte nenligjore te nxjerra nga Ministria. 

Neni 41 
Parandalimi i konfliktit te interesit 

1. Profesionisti shendetesor i punesuar ne sektorin publik shendetesor, me orar te 
plote ose te pjeserishem te punes, nuk ka te drejte te punoje ne institucionet 
private te kujdesit shendetesor. 

2. 	 Eshte e ndaluar qe te referohen pacientet nga institucionet e nivelit dytesor dhe 
tretesor te kujdesit shendetesor tek institucionet private te kujdesit shendetesor 
per shkaqe te cilat nuk mund te arsyetohen me argumente mjekesore, 
pavaresisht nga lista e pritjes. 

3. Ndalohet rreptesisht 2faredo shperblimi formal ose joformal, financiar ose i llojit 
tjeter i profesionistit shendetesor perfshire shperblimin per referimin e qytetarit 
ose banorit nga sektori publik ne sektorin privat te shendetesise, dhe 
marredheniet profitabile me industrine farmaceutike. 

4. 	 Shkelesit e dispozitave te ketij neni do te jene subjekt i denimeve ose veprimeve 
Iigjore te percaktuara me kete Iigj dhe aktin e vec;ante nenIigjor te nxjerre nga 
Ministria. 

5. 	 Institucionet publike shendetesore kane te drejte qe t'ua mundesojne 
profesionisteve shendetesore te punesuar ne to, qe te ushtrojne veprimtari 
private shendetesore brenda vet institucionit publik shendetesor. 

6. 	 Veprimtaria private shendetesore nga paragrafi 5 i ketij neni do te zbatohet ne 
baze te aktit te vec;ante nenIigjor te nxjerre nga Ministria. 

Neni60 
Financimi i institucioneve te kujdesit shendetesor 

1. 	 Institucionet shendetesore dhe personat e tjere juridike dhe fizike, te cilet 
ushtrojne veprimtari shendetesore, jane te obliguara, qe per c;do pacient te 
dokumentojne shpenzimet si edhe lloj in , vellimin, cilesine dhe c;mimin e 
sherbimeve. 

2. 	 Institucionet shendetesore dhe organizatat qe marrin fonde publike per 
zbatimin e kujdesit shendetesor, jane te detyruara te mbajne llogarite dhe 
evidencat ne menyren e percaktuar me Iigj dhe te sigurojne informata te 
nevojshme per organet e autorizuara. 

17. 	 Parashtruesi thekson se Ligji per Shendetesine, i miratuar nga Kuvendi, eshte ne 
kundershtim me konventat evropiane qe, sipas nenit 22 te Kushtetutes, jane 
drejtpersedrejti te aplikueshme ne Kosove, pa specifikuar se cilat konventa. 

18. 	 Me tej, parashtruesi ka theksuar se dispozitat e Ligjit per Shendetesi, sidomos dispozitat 
e nenit 18 dhe 19, bien ne kolizion te hapur me dispozita te ligjeve te tjera, si Ligji per 
Partneritetin Publiko-Privat dhe se edhe vete ligji ka dispozita kunderthenese ne tekstin 
e tij. 

19. 	 Neni 41 i Ligjit per Shendetesi, sipas parashtruesit, cenon nenin 49 te Kushtetutes, sepse 
ua ndalon punetoreve shendetesore te drejten e garantuar per pune dhe per zgjedhje te 
profesionit. 

20. 	 Perfundimisht, neni 60 i ketij Ligji, sipas parashtruesit te kerkeses, eshte ne kolizion te 
hapur me Ligjin per Ndermarrjet Publike, sepse institucionet shendetesore i perkufizon 
si institucione joprofitabile. 

Vleresimi per mase perkohshme 

21. 	 Kur vendos perkitazi me kerkesen per mase te perkohshme, Gjykata Kushtetuese 
referohet nenit 116.2 te Kushtetutes, i cili percakton: 

"Perderisa procedura te mos perfundoje para Gjykates Kushtetuese, ajo mund te 
suspendoje perkohesisht veprimin ose ligjin e kontestuar, derisa te merret vendimi 
i Gjykates, nese konsideron qe aplikimi i veprimit a ligjit te kontestuar, mund te 
shkaktoje deme te pariparueshme". 

22. 	 Gjykata me tej merr parasysh nenin 27, pika 1 dhe pika 2, te Ligjit Per Gjykaten 
Kushtetuese (Nr. 03L-121), i cili percakton: 

1. 	 Gjykata Kushtetuese, sipas detyres zyrtare ose me kerkese te pales, mund te 
vendose perkohesisht mase te perkohshme ndaj nje geshtjeje qe eshte objekt i 

procedures, nese keto masa jane te neuojshme per te euituar rreziqe ose deme te 
pariparueshme, ose nese marrja e ketyre masaue te perkohshme eshte ne 
in teres publik. 

2. 	 Kohezgjatja e masaue te perkohshme duhet te jete e arsyeshme dhe 
proporcio nale. 

23. 	 Rregullorja e punes se Gjykates Kushtuese, gjithashtu, specifIkon kushtet per aplikimin 
e mases se perkohshme dhe, ne kete drejtim, ka parapare se, ne menyre qe Gjykata te 
mund te lejoje masen e perkohshme ne perputhje me rregullin 55 (4) te Rregullores se 
punes, duhet te gjeje qe: 

"(a) pala qe kerkon masen e perkohshme ka treguar rastin primafacie per meritat 
e kerkeses dhe, nese akoma nuk eshte uendosur per papranueshmerine e saj, rastin 
primafacie per pranueshmerine e kerkeses; 

(b) pala qe kerkon mase te perkohshme ka deshmuar se do te pesoje deme te 
pariparueshme nese nuk lejohet masa e perkohshme, dhe; 

(..) 
Nese pala qe kerkon mase te perkohshme nuk paraqet deshmite e neuojshme, 
Kolegji shqyrtues do te rekomandoje refuzimin e kerkeses". 

24. 	 Duke shqyrtuar kerkesen e parashtruar nga 12 deputete te Kuvendit te Kosoves, Gjykata 
Kushtetuese gjen qe: 

Neni 51. [Mbrojtja Shendetesore dhe Sociale] i Kushtetutes se Republikes se 
Kosoves ka parapare se: 

1. Kujdesi shendetesor dhe sigurimi social rregullohen me ligj. 

25. 	 Bazuar ne perkufizimet e mesiperme kushtetuese, Gjykata konstaton se mbrojtja 
shendetesore eshte "e drejte e njeriut, e garantuar me Kushtetute" dhe eshte pjese e 
Kaptines II te Kushtetutes, e eila i referohet te drejtave te njeriut. 

26. 	 Gjykata me tej thekson se, ne perputhje me nenin 21, pika 1, te Kushtetutes, "te drejtat 
dhe lirite themelore te njeriut jane te pandashme, te patjetersueshme e te pacenueshme 
dhe jane baze e rendit juridik te Republikes se Kosoues". 

27. 	 Duke qene kategori kushtetuese, "Mbrojtja shendetesore" pa dyshim se eshte ne 
interesin publik te qytetareve te Kosoves, duke qene njekohesisht edhe e drejte e 
patjetersueshme dhe e pacenueshme e njeriut per secilin individ. 

28. 	 Me qellim te evitimit te eenimit te mundshem te interesit publik dhe te se drejtes se 
garantuar me Kushtetute per mbrojtje shendetesore, Gjykata konsideron se ka arsye per 
aplikimin e mases se perkohshme per kohe te caktuar. 

29. 	 Gjykata, gjithashtu, merr parasysh faktin se Neni 49 [E Drejta e Punes dhe 
Ushtrimit te Profesionit] i Kushtetutes qartazi parasheh: 

1. E drejta e punes garantohet. 
2. Seeili person eshte i lire te zgjedhe profesionin dhe vendin e punes. 

30. Per te evituar mundesine e cenimit edhe te kesaj te drejte te garantuar me Kushtetute, 
Gjykata rithekson nevojen per aplikimin e mases se perkohshme per kohe te caktuar. 

31. 	 Prandaj, pa paragjykuar rezultatin perfundimtar te kerkeses, miratohet kerkesa e 
parashtruesit per mase te perkohshme. 

PER KETO ARSYE 

Gjykata, ne pajtim me nenin 116 (2) te Kushtetutes dhe ne pajtim me nenin 27 te Ligjit, me 24 
dhjetor 2012, njezeri 

VENDOSI 

I. 	 TE LEJOJE masen e perkohshme; 

II. 	 TE LEJOJE masen e perkohshme ne kohezgjatje deri me 31 janar 2013, prej dites 
se miratimit te ketij Vendimi; 

III. 	 TE PEZULLOHET MENJEHERE zbatimi i neneve 18, 19, 41 dhe 60 te Ligjit per 
Shendetesi, Nr. 04/L-125, te 13 dhjetor 2012, ne kohezgjatje te njejte; 

IV. 	 Ky Vendim do t'u komunikohet paleve; dhe 

V. 	 Ky Vendim do te publikohet ne pajtim me nenin 29 (4) te Ligjit dhe hyn ne fuqi 
menjehere. 

